Soorte

Daar is twee soorte mense: Sommige weet hoe om te lewe en die ander weet nie. Vir die laasgenoemdes is daar hoop want sommiges onder hulle weet dat hulle nie weet nie. (Die ander ongelukkiges dink ongelukkig dat hulle weet) Van die wat weet dat hulle nie weet nie, is daar die wat raad vra en die wat maar op hul eie probeer. Onder die wat raad vra is daar die wat raad vra om hulleself te oortuig dat hulle reg is, en die wat opreg die pad wil weet. Onder die opregte soekers is daar die wat by mense raad vra, en die wat by God kom pad vra. Selfs onder die is daar twee groepe: Die wat sê: Dis nie my skuld nie, en die wat sê: Dis ek Here! Selfs onder hulle sê sommige dit omdat hulle dit geleer het en ander omdat hulle hulleself dit gesien het. Hulle is die wat regtig weet wat die waarheid is. Hulle is al wat weet om te lewe.

